
Hon royndi at seta alla ta politisku 
skipanina upp eftir einuum enda, 
tá Javnaðarflokkurin ikki vildi 
ganga við til kravið um, at Sonja 
Jógvansdóttir skuldi gerast lands­
stýriskvinna Javnaðafloksins í al­
mannamálum.

Sum skilst vóru hóttanirnar so 
ógvusligar, at Aksel V. Johannasen 
longu áðrenn hann varð valdur til 
løgmann vildi lata Sonju Jógvans­
dóttir fara, kosta hvat tað kosta 
vildi. 

LGBT-røslan fekk tað til, at Hen­
rik Old ella onkur annar snarsintur 
javnaðarmaður skuldi hava sagt 
okkurt ljótt um, at Sonja Jógvans­
dóttir var samkynd. Heldur ikki 

tað varð staðfest. Hvussu ringt 
ljós Sonja Jógvansdóttir vildi seta 
summar av politikarunum hjá 
Javnaðarflokkinum, so fekk veljarn 
onganíð svarið: Hví fór Sonja úr 
Javnaðarflokkinum – uttan at 
geva flokkinum ein kjans til at vera 
flokkur í so mikið sum ein minutt 
í Løgtinginum eftir valið? Svarið 
kom ongantíð.

Javnaðarflokkurin hevur ikki 
sagt tað. Sonja hevur heldur ikki 
sagt tað. Men sum skilst var orsøkin 
til, at Sonja meldaði seg úr Javnað­
arflokkinum, at hon var djúpt for­
nermað um, at Eyðgunn Samuelsen 
gjørdist landsstýriskvinna í al­
mannamálum – og ikki Sonja Jógv­

ansdóttir. Spurningurin er so, um 
Aksel V. Johannesen dugir meira 
enn at mata sær. Mangt bendir í øll­
um førum á, at tað var ein røtt av­
gerð. Treyðugt so hava tey í Javnað­
arflokkinum kent hana. Men valla 
høvdu tey roknað við, at hon fór at 
geva flokkinum og formanninum 
knívin í ryggin, áðrenn flokkurin 
hevði vent sær í sigursrúsinum.

At hon fór at royna sína framtíð 
í Tjóðveldi var tað longu frá byrjan 
mangt sum bendi á. Men har var 
hon ikki vælkomin. Hon varð vend 
í hurðini við tað sama, sum hon 
boðaði frá sínum alski til flokkin 
fullveldið Føroyar. Harvið kundu 
veljarar hennara staðfesta – at 

tjóðveldisfólk vóru nógv ljótari 
enn javnaðarfólk. Tey vildu ikki so 
mikið sum geva henni ein kjans at 
vera partur av tingbólkinum, sum 
annars er vanligt, tá fólk skifta 

flokk. At fáa fólksins álit forpliktar. 
At vinna álit millum sínar sam­
starvsfelagar forpliktar eisini. 

Staðfesast kann, at í Løgtingi­
num eru fólk, sum halda seg til sín 
flokk, deyðatroytt av oppurtunist­
um sum Sonju Jógvansdóttir og 
Magna Laksafoss og øðrum, sum 
ikki finna sín egna skugga, sum tey 
skína sjálvi. Sjálvt politiskir flokkar 
hava eitt niðara mark fyri, hvussu 
sjálvsøkin tingfólk kunnu vera. Tí 
vrakaði eisini Tjóðveldi Sojnu.

1. juni vóru vit 51.783 
fólk í Føroyum

Okkurt bendir á, at tað er 
ikki longur so lætt at skifta flokk

51.783 fólk vóru 
skrásett at búgva í 
Føroyum tann 1. juni

Tað eru 864 fleiri enn 1. juni í 
fjør. Trendurin vísir, at fólka­
talið hevur verið støðugt vaks­
andi síðan á vári 2014.

Tað sæst í hagtalsgrunni­
num hjá Hagstovu Føroya.

Men hví eru fólkatølini ein 
mánað afturút?

Orsøkin til tað er, skrivar 
Hagstovan, at seinkingar eru 

í skrásetingunum, serliga eru 
tað flytingar, ið verða skrá­
settar eftir at uppgjørdi mán­
aðurin er liðugur. Fyri fáa tær 
flestu rættingarnar við verður 
bíðað ein mánað, so at upp­
gerðin verður so rættvísandi 
sum gjørligt.

Fólkatalið er øll fólk, sum 
eru skráset at búgva í Før­
oyum sambært Landsfólka­
skránni.

Hagtøl um fólkatalið fevna 
um øll, sum eru skrásett at 
búgva í Føroyum, har tey eru 

lýst við føðidegi, kyni, føði­
staði, ríksborgaraskapi, borg­
arastøðu, upplýsingum um 
møguliga tilflyting og fráflyt­
ing, innlendis eins og ímillum 
Føroyar og útlond.

Trendurin lýsir rákið í 
fólkatalinum við at reinsa 
fyri árstíðarfrávik og aðrar 
tilvildarligar broytingar í 
fólkatalinum.

 

Jarn­
kvinnan 
og jarn­
viljin

Vit 
vilja hava 
meira 
judo!

Allir pengarnir, ið Fatboy 
Slim forvann fyri at spæla 
á G! Festival, skulu brúkast 
til at fáa føroyingar at gev­
ast at drepa grind.

Tað skrivar Blue Planet 
Society á Facebook.

Blue Planet Society, ið er 
umhvørvisfelagsskapurin, 
ið fekk Lewis Capaldi at 
sleppa konsertini í Føroy­
um, sigur, at Norman Cook, 
ið er rætta navnið hjá Fat­
boy Slim, hevur verið í 
beinleiðis sambandi við fel­
agsskapin, og at hann hevði 
hesa viðmerkingina:

– Øll lønin fyri fram­
førsluna fer til umhvørv­

isfelagskapir. Hon skal 
brúkast til at undirvísa 
oyggjabúgvarnar og vera 
eitt ískoyti til list og ment­
an í einari roynd at fáa tey 
at gevast við grindadrápi 
og at gagnnýta ferðavinnu 
sum part av búskapinum.

– Eg leggi nógv í hetta, 
og eg havi rannsakað mína 
samvitsku leingi. Tað, at 
eg spæli her, stuðlar ikki 
grindadrápi á nakran hátt, 
eins og at vera ferðafólk 
her ger tað heldur ikki.

Tað hevur ikki eydnast 
at fáa hetta váttað frá 
umboðunum hjá Fatboy 
Slim.

Fatboy Slim løn skal 
steðga grindadrápi

STENDUR EFTIR VIÐ ONGUM


